
Bhuvanakoshadvipavarnanam in Brahmapurana

ப்³ரஹ்மபுராணாந்தர்க³தே பு⁴வநகோஶத்³வீபவர்ணநம்

Document Information

Text title : Bhuvana Kosha Dvipa Varnanam

File name : bhuvanakoshadvIpavarNanam.itx

Category : misc

Location : doc_z_misc_general

Transliterated by : Ruma Dewan

Proofread by : Ruma Dewan

Latest update : November 12, 2023

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 18, 2023

sanskritdocuments.org



Bhuvanakoshadvipavarnanam in Brahmapurana

ப்³ரஹ்மபுராணாந்தர்க³தே பு⁴வநகோஶத்³வீபவர்ணநம்

முநய ஊசு: -
அஹோ ஸுமஹதா³க்²யாநம் ப⁴வதா பரிகீர்திதம் ।
பா⁴ரதாநாம் ச ஸர்வேஷாம் பார்தி²வாநாம் ததை²வ ச ॥ 1॥
தே³வாநாம் தா³நவாநாம் ச க³ந்த⁴ர்வோரக³ரக்ஷஸாம் ।
தை³த்யாநாமத²ஸித்³தா⁴நாம் கு³ஹ்யகாநாம் ததை²வ ச ॥ 2॥
அத்யத்³பு⁴தாநி கர்மாணி விக்ரமா த⁴ர்மநிஶ்சயா: ।
விவிதா⁴ஶ்ச கதா² தி³வ்யா ஜந்ம சாக்³ர்யமநுத்தமம் ॥ 3॥
ஸ்ரு’ஷ்டி: ப்ரஜாபதே:ஸம்யக்த்வயா ப்ரோக்தா மஹாமதே ।
ப்ரஜாபதீநாம் ஸர்வேஷாம் கு³ஹ்யகாப்ஸரஸாம் ததா² ॥ 4॥
ஸ்தா²வரம் ஜட³़மம் ஸர்வ முத்பந்நம் விவித⁴ம் ஜக³த் ।
த்வயா ப்ரோக்தம் மஹாபா⁴க³ ஶ்ருதம் சைதந்மநோஹரம் ॥ 5॥
கதி²தம் புண்யப²லத³ம் புராணம்ஶ்லக்ஷ்ணயா கி³ரா ।
மந:கர்ணஸுக²ம் ஸம்யக்ப்ரீணாத்ய ம்ரு’தஸம்மிதம் ॥ 6॥
இதா³நீம் ஶ்ரோதுமிச்சா²ம:ஸகல மண்ட³ல பு⁴வ: ।
வக்துமர்ஹஸி ஸர்வஜ்ஞ பரம் கௌதூஹலம் மஹத் ॥ 7॥
யாவந்த:ஸாக³ரா த்³வீபாஸ்ததா² வர்ஷாணி பர்வதா: ।
வநாநி ஸரித: புண்யதே³வாதீ³நாம் மஹாமதே ॥ 8॥
யத்ப்ரமாணமித³ம் ஸர்வம் யதா³தா⁴ரம் யதா³த்மகம் ।
ஸம்ஸ்தா²நமஸ்ய ஜக³தோ யதா²வத்³வக்துமம் ர்ஹஸி ॥ 9॥
லோமஹர்ஷண உவாச -

முநய: ஶ்ரூயதாமேதத்ஸங்க்ஷேபாத்³வத³தோ மம ।
நாஸ்ய வர்ஷஶதேநாபி வக்தும் ஶக்யோऽதிவிஸ்தர: ॥ 10॥
ஜம்பூ³ப்லக்ஷாஹ்வயௌ த்³வீபௌ ஶால்மலஶ்சாபரோ த்³விஜா: ।

குஶ: க்ரௌஞ்சஸ்ததா² ஶாக: புஷ்கரஶ்சைவ ஸப்தம: ॥ 11॥
ஏதே த்³வீபா:ஸமுத்³ரைஸ்து ஸப்த ஸப்தபி⁴ராவ்ரு’தா: ।
லவணேக்ஷுஸுராஸர்பிர்த³தி⁴து³க்³த⁴ஜலை:ஸமம் ॥ 12॥
ஜம்பூ³த்³வீப:ஸமஸ்தாநாமேதேஷாம் மத்⁴யஸம்ஸ்தி²த: ।
தஸ்யாபி மத்⁴யே விப்ரேந்த்³ரா மேரு: கநகபர்வத: ॥ 13॥
சதுரஶீதிஸாஹ ஸ்ரைர்யோஜநைஸ்தஸ்ய சோச்ச்²ரய: ।
ப்ரவிஷ்ட: ஷோட³ஶாத⁴ஸ்தாத்³த்³வாத்ரிம்ஶந்மூர்த்⁴நி விஸ்த்ரு’த: ॥ 14॥
மூலே ஷோட³ஶஸாஹஸ்ரைர்விஸ்தாரஸ்தஸ்ய ஸர்வத: ।
பூ⁴பத்³மஸ்யாஸ்ய ஶைலோऽஸௌ கர்ணிகாகாரஸம்ஸ்தி²த: ॥ 15॥
ஹிமவாந்ஹேமகூடஶ்ச நிஷத⁴ஸ்தஸ்ய த³க்ஷிணே ।
நீல: ஶ்வேதஶ்ச ஶ‍்ரு’ங்கீ³ ச உத்தரே வர்ஷபர்வதா: ॥ 16॥
லக்ஷப்ரமாணௌ த்³வௌ மத்⁴யே த³ஶ ஹீநாஸ்ததா²ऽபரே ।
ஸஹஸ்ரத்³விதயோச்ச்²ராயாஸ்தாவாத்³வஸ்தாரிணஶ்ச தே ॥ 17॥
பா⁴ரதம் ப்ரத²மம் வர்ஷம் தத: கிம்புருஷம் ஸ்ம்ரு’தம் ।
ஹரிவர்ஷம் ததை²வாந்யந்மேரோர்த³க்ஷிணதோ த்³விஜா: ॥ 18॥
ரம்யகம் சோத்தரம் வர்ஷம் தஸ்யைவாநு ஹிரண்மயம் ।
உத்தரா:குரவஶ்சைவ யதா²வை பா⁴ரதம் ததா² ॥ 19॥
நவஸாஹஸ்ரமேகைகமேதேஷாம் த்³விஜ ஸத்தமா: ।
இலாவ்ரு’தம் ச தந்மத்⁴யே ஸௌவர்ணோ மேருருச்ச்²ரித: ॥ 20॥
மேரோஶ்சதுர்தி³ஶம் தத்ர நவஸாஹஸ்ரவிஸ்த்ரு’தம் ।
இலாவ்ரு’தம் மஹாபா⁴கா³ஶ்சத்வாரஶ்சாத்ர பர்வதா: ॥ 21॥
விஷ்கம்பா⁴ விததா மேரோர்யஜநாயுதவிஸ்த்ரு’தா: ।
பூர்வேண மந்த³ரோ நாம த³க்ஷிணே க³ந்த⁴மாத³ந: ॥ 22॥
விபுல: பஶ்சிமே பார்ஶ்வே ஸுபார்ஶ்வஶ்சோத்தரே ஸ்தி²த: ।
கத³ம்ப³ஸ்தேஷு ஜம்பூ³ஶ்ச பிப்பலோ வட ஏவ ச ॥ 23॥
ஏகாத³ஶஶதாயாமா: பாத³பா கி³ரிகேதவ: ।
ஜம்பூ³த்³வீபஸ்ய ஸா ஜம்பூ³ர்நாமஹேதுர்த்³விஜோத்தமா: ॥ 24॥

மஹாக³ஜப்ரமாணாநி ஜம்ப்³பா³ஸ்தஸ்யா: ப²லாநி வை ।
பதந்தி பூ⁴ப்⁴ரு’த: ப்ரு’ஷ்டே² ஶீர்யமாணாநி ஸர்வத: ॥ 25॥
ரஸேந தேந விக்²யாதா தத்ர ஜம்பூ³நதீ³தி வை ।
ஸரித்ப்ரவர்ததே ஸா ச பீயதே தந்நிவாஸிபி: ⁴ ॥ 26॥
ந ஸ்வேதோ³ ந ச தௌ³ர்க³ந்த்⁴யம் ந ஜரா நேந்த்³ரியக்ஷய: ।
தத்பாநஸ்வஸ்த²மநஸாம் ஜநாநாம் தத்ர ஜாயதே ॥ 27॥
தீரம்ரு’த்தத்³ரஸம் ப்ராப்ய ஸுக²வாயுவிஶோஷிதா ।
ஜாம்பூ³நதா³க்²யம் ப⁴வதி ஸுவர்ணம் ஸித்³த⁴பூ⁴ஷணம் ॥ 28॥
ப⁴த்³ராஶ்வம் பூர்வதோ மேரோ: கேதுமாலம் ச பஶ்சிமே ।
வர்ஷே த்³வே து முநிஶ்ரேஷ்டா²ஸ்தயோர்மத்⁴யே த்விலாவ்ரு’தம் ॥ 29॥
வநம் சைத்ரரத²ம் பூர்வே த³க்ஷிணே க³ந்த⁴மாத³நம் ।
வைப்⁴ராஜம் பஶ்சிமே தத்³வது³த்தரே நந்த³நம் ஸ்ம்ரு’தம் ॥ 30॥
அருணோத³ம் மஹாப⁴த்³ரமஸிதோத³ம் ஸமாநஸம் ॥
ஸராம்ஸ்யேதாநி சத்வாரி தே³வபோ⁴க்³யாநி ஸர்வதா³ ॥ 31॥
ஶாந்தவாம்ஶ்சக்ரகும்ப⁴ஶ்ச குரரீ மால்யவாம்ஸ்ததா² ।
வைகங்கப்ரமுகா² மேரோ: பூர்வத: கேஸராசலா: ॥ 32॥
த்ரிகூட: ஶிஶிரஶ்சைவ பதங்கோ³ ருசகஸ்ததா² ।
நிஷதா⁴த³யோ த³க்ஷிணதஸ்தஸ்ய கேஸரபர்வதா: ॥ 33॥
ஶிகி²வாஸ:ஸவைதூ³ர்ய: காபிலோ க³ந்த⁴மாத³ந: ।
ஜாநுதி⁴ப்ரமுகா²ஸ்தத்³வத்பஶ்சிமே கேஸராசலா: ॥ 34॥
மேரோரநந்தராஸ்தே ச ஜட²ராதி³ஷ்வவஸ்தி²தா: ।
ஶங்க²கூடோऽத² ரு’ஷபோ⁴ ஹம்ஸோ நாக³ஸ்ததா²ऽபரே: ॥ 35॥
காலாஞ்ஜராத்³யாஶ்ச ததா² உத்தரே கேஸராசலா: ।
சதுர்த³ஶ ஸஹஸ்ராணி யோஜநாநாம் மஹாபுரீ ॥ 36॥
மேரோருபரி விப்ரேந்த்³ரா ப்³ரஹ்மண: கதி²தா தி³வி ॥
தஸ்யாம் ஸமந்ததஶ்சாஷ்டௌ தி³ஶாஸு விதி³ஶாஸு ச ॥ 37॥
இந்த்³ராதி³லோகபாலாநாம் ப்ரக்²யாதா: ப்ரவரா: புர: ।

விஷ்ணுபாத³விநிஷ்காந்தா ப்லாவயந்தீந்து³மண்ட³லம் ॥ 38॥
ஸமந்தாத்³ப்³ரஹ்மண: புர்யாம் க³ங்கா³ பததி வை தி³வ: ।
ஸா தத்ர பதிதா தி³க்ஷு சதுர்தா⁴ ப்ரத்பத்³யத ॥ 39॥
ஸீதா சாலகநந்தா³ ச சக்ஷுர்ப⁴த்³ரா ச வை க்ரமாத் ।
பூர்வேண ஸீதா ஶைலாச்ச ஶைலம் யாந்த்யந்தரிக்ஷகா³ ॥ 40॥
ததஶ்ச பூர்வவர்ஷேண ப⁴த்³ராஶ்வேநைதி ஸாऽர்ணவம் ।
ததை²வாலகநந்தா³ ச த³க்ஷிணேநைத்ய பா⁴ரதம் ॥ 41॥
ப்ரயாதி ஸாக³ரம் பூ⁴த்வா ஸப்தபே⁴தா³ த்³விஜோத்தமா: ।
சக்ஷுஶ்ச பஶ்சிமகி³ரீநதீத்ய ஸகலாம்ஸ்தத: ॥ 42॥
பஶ்சிமம் கேதுமாலாக்²யம் வர்ஷமந்வேதி ஸாऽர்ணவம் ।
ப⁴த்³ரா ததோ²த்தரகி³ரீநுத்தராம்ஶ்ச ததா²குரூந் ॥ 43॥
அதீத்யோத்தரமம்போ⁴தி⁴ம் ஸமப்⁴யேதி த்³விஜோத்தமா: ।
ஆநீலநிஷதா⁴யாமௌ மால்யவத்³க³ந்த⁴மாத³நௌ ॥ 44॥
தயோர்மத்⁴யக³தோ மேரு: கர்ணிகாகாரஸம்ஸ்தி²த: ।
பா⁴ரதா: கேதுமாலாஶ்ச ப⁴த்³ராஶ்வா:குரவஸ்ததா² ॥ 45॥
பத்ராணி லோகஶைலஸ்ய மர்யாதா³ஶைலபா³ஹ்யத: ।
ஜட²ரோ தே³வகூடஶ்ச மர்யாதா³பர்வதாவுபௌ⁴ ॥ 46॥
தௌ த³க்ஷிணோத்தராயாமாவாநீலநிஷதா⁴யதௌ ।
க³ந்த⁴மாத³நகைலாஸௌ பூர்வபஶ்சாத்து தாவுபௌ⁴ ॥ 47॥
அஶீதியோஜநாயாமா வர்ணவாந்தர்வ்யவஸ்தி²தௌ ।
நிஷத: ⁴ பாரியாத்ரஶ்ச மர்யாதா³பர்வதாவுபௌ⁴ ॥ 48॥
தௌ த³க்ஷிணோத்தராயாமாவாநீலநிஷதா⁴யதௌ ॥
மேரோ: பஶ்சிமதி³க்³பா⁴கே³ யதா² பூர்வௌ ததா²ஸ்தி²தௌ ॥ 49॥
த்ரிஶ‍்ரு’ங்கோ³ ஜாருதி⁴ஶ்சைவ உத்தரௌ வர்ஷபர்வதௌ ।
பூர்வபஶ்சாயதாவேதாவர்ணவாந்தர்வ்யவஸ்தி²தௌ ॥ 50॥
இத்யேதே ஹி மயா ப்ரோக்தா மர்யாதா³பர்வதா த்³விஜா: ।
ஜட²ராவஸ்தி²தா மேரோர்யேஷாம் த்³வௌ த்³வௌ சதுர்தி³ஶம் ॥ 51॥

மேரோஶ்சதுர்தி³ஶம் யே து ப்ரோக்தா: கேஸரபர்வதா: ॥
ஶீதாந்தாத்³யா த்³விஜாஸ்தேஷாமதீவ ஹி மநோஹரா: ॥ 52॥
ஶைலாநாமந்தரத்³ரோண்ய:ஸித்³த⁴சாரணஸேவிதா: ।
ஸுரம்யாணி ததா² தாஸு காநநாநி புராணி ச ॥ 53॥
லக்ஷ்மீவிஷ்ண்வக்³நிஸூர்யேந்த்³ரதே³வாநாம் முநிஸத்தமா: ।
தாஸ்வாயதநவர்யாணி ஜுஷ்டாநி நரகிந்நரை: ॥ 54॥
க³ந்த⁴ர்வயக்ஷரக்ஷாம்ஸி ததா²தை³தேயதா³நவா: ।
க்ரீட³ந்தி தாஸு ரம்யாஸு ஶைலத்³ரோணீஷ்வஹர்நிஶம் ॥ 55॥
பௌ⁴மா ஹ்யேதே ஸ்ம்ரு’தா:ஸ்வர்கா³ த⁴ர்மிணாமாலயா த்³விஜா: ।
நைதேஷு பாபகர்தாரோ யாந்தி ஜந்மஶதைரபி ॥ 56॥
ப⁴த்³ராஶ்வே ப⁴க³வாந்விஷ்ணுராஸ்தே ஹயஶிரா த்³விஜா: ।
வாராஹ: கேதுமாலே து பா⁴ரதே கூர்மரூபத்⁴ரு’க் ॥ 57॥
மத்ஸ்யரூபஶ்ச கோ³விந்த:³குருஷ்வாஸ்தே ஸநாதந: ।
விஶ்வரூபேண ஸர்வத்ர ஸர்வ:ஸர்வேஶ்வரோ ஹரி: ॥ 58॥
ஸர்வஸ்யாऽऽதா⁴ரபூ⁴தோऽஸௌ த்³விஜா ஆஸ்தேऽகி²லாத்மக: ।
யாநி கிம்புருஷாத்³யாநி வர்ஷாண்யஷ்டௌ த்³விஜோத்தமா: ॥ 59॥
ந தேஷு ஶோகோ நாऽऽயாஸோ நோத்³வேக:³க்ஷுத்³ப⁴யாதி³கம் ।
ஸ்வஸ்தா:² ப்ரஜா நிராதங்கா:ஸர்வது:³க²விவர்ஜிதா: ॥ 60॥
த³ஶ த்³வாத³ஶவர்ஷாணாம் ஸஹஸ்ராணி ஸ்தி²ராயுஷ: ।
நைதேஷு பௌ⁴மாந்யந்யாநி க்ஷுத்பிபாஸாதி³ நோ த்³விஜா: ॥ 61॥
க்ரு’தத்ரேதாதி³கா நைவ தேஷு ஸ்தா²நேஷு கல்பநா ।
ஸர்வேஷ்வேதேஷு வர்ஷேஷு ஸப்த ஸப்த குலாசலா: ।
நத்³யஶ்ச ஶதஶஸ்தேப்⁴ய: ப்ரஸ்ரு’தா யா த்³விஜோத்தமா: ॥ 62॥
॥ இதி ப்³ரஹ்மபுராணே பு⁴வநகோஶத்³வீபவர்ணநம் ॥
॥ ப்³ரஹ்மபுராணம் । பு⁴வநகோஶத்³வீபவர்ணநம் ॥
(பூ⁴கோ³லவர்ணநம் ,ஸப்தத்³வீபவர்ணநம் , ஜம்பூ³த்³வீபவர்ணநம் ,

மேருவர்ணநம் , பா⁴ரதாதி³நவவர்ஷவர்ணநம் , மர்யாத³பர்வதவர்ணநஞ்ச)

ப்³ரஹ்மபுராணாந்தர்க³தே பு⁴வநகோஶத்³வீபவர்ணநம்

Notes:

brahmapurANam bhuvanakoshadvIpavarNanam Chapter 16

Brahma Purāṇa ப்³ரஹ்மபுராண; in this chapter has the description about Bhāratavarṣa

பா⁴ரதவர்ஷ as one of it’s subcontinent that is constituted of Nine Parts viz. Indradvīpa

இந்த்³ரத்³வீப, Kaśerumān கஶேருமாந், Tāmraparṇa தாம்ரபர்ண, Gabhasti க³ப⁴ஸ்தி,
Saumya ஸௌம்ய, Gāndharva கா³ந்த⁴ர்வ, Varuṇa வருண, Nāga நாக³, and Bhārata

பா⁴ரத. Seven Principal Mountain Ranges, i.e. Kulaparvataகுலபர்வத include: Mahendra

மஹேந்த்³ர, Malaya மலய, Sahyaஸஹ்ய, Śuktimata ஶுக்திமத, Ṛkṣa ரு’க்ஷ, Vindhya

விந்த்⁴ய, Pāriyātra பாரியாத்ர. Several regions, climes, rivers and their tributaries are

outlined.

The chapter numbering in the referenced publications varies.

